
chandrachUDAlAShTakam

ಚಂದ್ರಚೂಡಾಲಾಷ್ಟಕಂ

ಶ್ರೀಗಣೇಶಾಯ ನಮಃ ..
ಯಮನಿಯಮಾದ್ಯಂಗಯುತೈರ್ಯೋಗೈರ್ಯತ್ಪಾದಪಂಕಜಂ ದ್ರಷ್ಟುಂ .

ಪ್ರಯತಂತೇ ಮುನಿವರ್ಯಾಸ್ತಮಹಂ ಪ್ರಣಮಾಮಿ ಚಂದ್ರಚೂಡಾಲಂ .. 1..

ಯಮಗರ್ವಭಂಜನಚಣಂ ನಮತಾಂ ಸರ್ವೇಷ್ಟದಾನಧೌರೇಯಂ .

ಶಮದಮಸಾಧನಸಂಪಲ್ಲಭ್ಯಂ ಗ್ರಣಮಾಮಿ,ಚಂದ್ರಚೂಡಾಲಂ .. 2..

ಯಂ ದ್ರೋಣಬಿಲ್ವಮುಖ್ಯೈಃ ಪೂಜಯತಾಂ ದ್ವಾರಿ ಮತ್ತಮಾತಂಗಾಃ .
ಕಂಠೇ ಲಸಂತಿ ವಿದ್ಯಾಸ್ತಮಹಂ ಪ್ರಣಮಾಮಿ ಚಂದ್ರಚೂಡಾಲಂ .. 3..

ನಲಿನಭವಪದ್ಮನೇತ್ರಪ್ರಮುಖಾಮರಸೇವ್ಯಮಾನಪದಪದ್ಮಂ .

ನತಜನವಿದ್ಯಾದಾನಪ್ರವಣಂ ಪ್ರಣಮಾಮಿ ಚಂದ್ರಚೂಡಾಲಂ .. 4..

ನುತಿಭಿರ್ದೇವವರಾಣಾಂ ಮುಖರೀಕೃತಮಂದಿರದ್ವಾರಂ .

ಸ್ತುತಮದಿಮವಾಕ್ತತಿಭಿಃ ಸತತಂ ಪ್ರಣಮಾಮಿ ಚಂದ್ರಚೂಡಾಲಂ .. 5..

ಜಂತೋಸ್ತವ ಪಾದಪೂಜನಕರಣಾತ್ಕರಪದ್ಮಗಾಃ ಪುಮರ್ಥಾಃ ಸ್ಯುಃ .
ಮುರಹರಪೂಜಿತಪಾದಂ ತಮಹಂ ಪ್ರಣಮಾಮಿ ಚಂದ್ರಚೂಡಾಲಂ .. 6..

ಚೇತಸಿ ಚಿಂತಯತಾಂಯತ್ಪದಪದ್ಮಂ ಸತ್ವರಂ ವಕ್ತ್ರಾತ್ .

ನಿಃಸರತಿ ವಾಕ್ಸುಧಾಮಾ ತಮಹಂ ಪ್ರಣಮಾಮಿ ಚಂದ್ರಚೂಡಾಲಂ .. 7..

ನಮ್ರಾಜ್ಞಾನತಮಸ್ತತಿದೂರೀಕರಣಾಯ ನೇತ್ರಲಕ್ಷ್ಮಾದ್ಯಃ .
ಧತ್ತೇಽಗ್ನಿಚದ್ರಸೂರ್ಯಾಂಸ್ತಮಹಂ ಪ್ರಣಮಾಮಿ ಚಂದ್ರಚೂಡಾಲಂ .. 8..

ಅಷ್ಟಕಮೇತತ್ಪಠತಾಂ ಸ್ಪಷ್ಟತರಂ ಕಷ್ಟನಾಶನಂ ಪುಂಸಾಂ .

ಅಷ್ಟ ದದಾತಿ ಹಿ ಸಿದ್ಧಿರಿಷ್ಟಸಮಷ್ಟೀಶ್ಚ ಚಂದ್ರಚೂಡಾಲಃ .. 9..
ಇತಿ ಶೃಂಗೇರಿ ಶ್ರೀಜಗದ್ಗುರು ಶ್ರೀಸಚ್ಚಿದಾನಂದಶಿವಾಭಿನವನೃಸಿಂಹ-

ಭಾರತೀಸ್ವಾಮಿಭಿಃ ವಿರಚಿತಂ ಶ್ರೀಚದ್ರಚೂಡಾಲಾಷ್ಟಕಂ ಸಂಪೂರ್ಣಂ ..

